
Тақриз
ба фишурдаи рисолаи доктории Шарифзода Боймурод Бобопур дар 
мавзуи «Хоқонӣ ва таҳаввули қасида дар адабиёти форсии тоҷикӣ 

(асрҳои Х-Х111)» -Душанбе, 2023.-53 сафҳа.

Хоқонии Шарвонӣ аз ҷумлаи шоирони соҳибсабк ва ба номи адаби 
форсӣ-тоҷикист, ки на танҳо дар қасида, балки дар аксари анвои адабӣ 
табъозмоӣ намуда, дар таҳаввули навъҳои шеъри ғиноӣ саҳми азим 
дорад. Ағлаби шуарои баъдӣ ба шеъри ӯ назар доштаанд, аммо кам 
касоне дар дарки «сабки буғранҷу дерёб» (таъбири устод Б. 
Хуррамшоҳӣ)-и ӯ муваффақ шудаанд. Ҳамин сабки «буғранҷу дерёб»-и 
ӯ буда, ки шореҳон ба ашъори ӯ шарҳҳо навиштаанд ва перомуни 
маъонии ашъораш баҳсҳое сурат гирифтааст. Бо вуҷуди ба майдон 
омадани рисолаву мақолоти таҳқиқӣ перомуни рӯзгору осори ин шоири 
соҳибсабку соҳибмактаб, то он ҷое, ки шоиста аст, шинохта нашудааст. 
Шуҳрати Хоқонӣ, пеш аз ҳама, дар қасоиди ӯст, ӯро аксар ба ҳайси 
шоири бузурги қасидасаро мешиносанд. Қасоиди мадҳӣ дар эҷодиёти 
шоирони бузурге амсоли Анварию Заҳир ва қасидаҳои ахлоқию 
зоҳидона ва ирфонӣ дар осори ҳаким Носири Хусраву ҳаким Саноӣ ба 
авҷи камоли худ расида буд.Хоқонӣ ба сабку шеваи тоза ба майдони 
адабиёт қадам ниҳод ва қасидаро ҷилва тоза бахшид. Ва ҳақ дошт, ки 
бигӯяд: «Бадал ман омадам андар ҷаҳон Саноиро...».

Аксари муҳаққиқони адаби порсӣ вақте доир ба таҳаввули қасида 
ва ё ташаккулу таҳаввули сабки ин навъи адабӣ дар адаби порсӣ сухан 
мекунанд, аз Хоқонӣ ёд карда, ӯро ба ҳайси шоири навовару дигарандеш 
фазилату балоғати сухани ӯро сутуданд. Аммо то кунун ҳеч як рисолае 
дар даст надорем, ки рамзу рози шеъри Хоқониро ба пуррагӣ кушода 
бошад. Ба ин маънӣ, фишурдаи рисола Шарифзода Боймурод Бобопур 
дар мавзуи «Хоқонӣ ва таҳаввули қасида дар адабиёти форсии тоҷикӣ 
(асрҳои Х-Х111)» айни муддао ва саривақтист.

Кор аз муқаддима, чаҳор боб, ки ҳар як дорои фаслу зерфаслҳои 
мутаададанд, хулоса, тавсияҳои методӣ ва китобнома иборат аст.

Гарчанде доир ба шарҳи ҳоли Хоқонӣ асару мақолоти пурарзиш иншо 
шудаанд, муаллиф саъй намудааст зиндагиномаи илмии шоирро 
бозофаринӣ намояд ва ба ин ҳадаф то андазае муваффақ ҳам шудаааст. 
Андешаҳои ӯ доир ба ахлоқ, ҷаҳонбинӣ, мероси адабӣ ва хусусан нақши 
ғазал дар осори ӯ ҷолиби таваҷҷуҳанд.

Дар боби дувум муаллиф таҳаввули жанри қасидаро то Хоқонӣ 
баррасӣ намуда, дар боби севум мухтасоти қасидаи Хоқониро аз лиҳози 
муҳтавову сохтор баррасӣ мекунад. Баррасии сохтору муҳтавои қасоиди 
шоир аз дидгоҳи нав ба муаллиф имкони дода, ки муҳимтарин навоварӣ 
ва холиқияти шоирро ба далоили илмӣ ва шавоҳиди шеърӣ собит 
намояд.

Боби чаҳорум бевосита ба таҳқиқи нақши Хоқонӣ дар таҳаввули 
сабки қасидасароӣ дар адаби форсӣ-тоҷикии садаҳои Х-ХШ ихтисос 
дода шудааст. Дар хулоса натоиҷи таҳқиқи муаллиф аз баррасии мавзуъ 
ба таври ихчаму мухтасар дар 41 банд ироа шуда, ки аксар пояи баланди 
илмию мантиқӣ доранд ва дар хоқонишиносии тоҷик сухани тоза аст.

Дар ин кори илмии Б. Шарифзода, ки муҳассаноти зиёдеро дорост, 
камбудҳое ба назар расид, ки ислоҳи он ба манфиати кор аст:

1. Муаллиф бештар ба асарҳои таҳқиқотии муҳаққиқони хориҷӣ 
такя мекунад, аз донишмандони тоҷик иқтибосе ба назар 
нарасид.

2. Дар Тоҷикистон, ба ҳар навъ, мунтахаби ашъори шоир ба нашр 
расида ва таҳқиқоте доир рӯзгору осор, хусусан таъсирпазирӣ аз 
ашъори Хоқонӣ корҳое сурат гирифтааст. Муаллифро мебоист 
ҳангоми баррасии дараҷаи омӯзиши мавзуъ ба ин масъала 
таваҷҷуҳ менамуд.

3. Мазҳаби шоир ба дурустӣ таъйин нашудааст, муаллиф дар ин 
масъала андешаҳои дигаронро баррасӣ мекунаду бас.

4. Дар масъалаи ирфони Хоқонӣ низ нуктаи назари муаллиф қатъӣ 
нест. Ба назари мо, Хоқонӣ мутаассир аз шеъри урафо, амсоли 
Саноист, на ориф ё суфии тариқат.

Ин эродҳо ҷузъи буда, ба ҳеч ваҷҳ арзиши илмии рисоларо 
намекоҳанд.

Хулоса, фишурдаи рисолаи доктории Шарифзода Боймурод 
Бобопур дар мавзуи «Хоқонӣ ва таҳаввули қасида дар „дабиёти форсии 
тоҷикӣ (асрҳои Х-Х1П)» ба талаботи бандҳои 31-35-и Тартиби додани 
дараҷаҳои илмӣ, ки бо қарори Ҳукумати Ҷумҳурии Тоҷикистон аз 30 
июни соли 2021, таҳти № 267 тасдиқ шудааст, ҷавобгӯ мебошад. 
Таҳқиқоти мазкур дар адабиётшиносии тоҷик саҳифаи тоза буда, 
муаллифи он сазовори дарёфти дараҷаи илмии доктори илми филология 
аз рӯйи ихтисоси 10.01.01 - Адабиёти тоҷик,равобити адабӣ мебошад.

Муқарриз:
доктори илми филология, профессори кафедраи
назария ва таърихи адабиёти Донишгоҳи
байналмилалии забонҳои хориҷии Тоҷикистон
ба номи Сотим Улуғзода Исрофилниё Ш.Р.

«28» декабри соли 2023.

Суроға: 734064, Ҷумҳурии Тоҷикистон, 
шаҳри Душанбе, ноҳияи Сино, 
кӯчаи Деҳи боло,162
Тел.: (+992) 93 36 70 999;900909696
Е-шаП: 18гоГ11шуо@ шай.ги

Имзои Ш.Р. Исрофилниёро тасдиқ.мркунам:>
Сардори раёсати кадрҳо ва корҳодаал^уси
Донишгоҳи байналмилалии заб(Жҳо!^^^^^ииО
Тоҷикистон ба номи С. Улуғзод1|1 ва Юсуфова Б.Ғ.

МАХСУС /?//
/*// 'Суроға: 734019, Ҷумҳурии Тоҷикис^^^-^^/у

шаҳри Душанбе, кӯчаи Ф. МуҳаммадиёЙ^ГТю.
Телефон: +992-37) 2325029; 2325000;факс: +992372325003.
Е-шаП: гес1ога1/дЬ2к111.1)@тай.ги

«29» декабри соли 2023.

